Evnafrøði í 8. flokki
At vita og duga um evnisbygna, løðing, grundevnaskipan, jonir, sýrur, basur og sølt

Atom
Tú veitst, at atom eru sett saman av protonum og elektronum:  
Protonir:  
· hava positiva elektriska løðing 
· eru inni í atomkjarnanum 
· talið av protonum í kjarnanum avger, hvat grundevni (ella atom) talan er um  

Elektronir:  
· hava negativa elektriska løðing 
· ferðast í skølum uttanum kjarnan 
· tað eru líka nógvar elektronir sum protonir í einum atomi  
(t.v.s. at atomið er óløtt, hevur løðingina 0 ella er í elektriskari javnvág) 
 
Løðing 
· Positivar løðingar stoyta hvør aðra frá sær 
· Negativar løðingar stoyta hvør aðra frá sær 
· Positivar og negativar løðingar draga hvør aðra at sær 
 
Tú dugir við royndum at vísa á, at ávísir lutir kunnu blíva elektriskt løddir, um teir verða gníggjaðir, og tú dugir at greiða frá, hví so er. 

  
Grundevnaskipanin 
Tú dugir at greiða frá, hvat eitt grundevni er (eitt grundevni er sett saman av bara einum slagi av atomum).
Tú dugir at greiða frá, hvussu grundevnaskipanin er sett saman: 
· Atomnummar (atomnummarið sigur okkum, hvussu nógvar protonir eru í atominum)
· Bólkar (bólkanummarið sigur okkum, hvussu nógvar elektronir eru í uttasta skali) 
· Periodir (periodunummarið sigur okkum, hvussu nógv skøl atomið hevur) 
· Metal og ikki-metal (trappan)
· Óvirkin gassevni í høvuðsbólki 8. (DK: Ædel-gas, UK: Noble gases)
 
Oktetreglan og Dubletreglan 
Tú dugir at greiða frá oktetregluni (øll atomini í høvuðsbólkunum 1. - 7. (til og við atom nummar 20) vilja helst hava 8 elektronir uttast, so tey koma at líkjast óvirknu gassevnunum í høvuðsbólki 8.) 
[bookmark: _GoBack](Dubletreglan: Hydrogen, Lithium, Beryllium og Bor vilja helst bara hava tvær elektronir í fyrsta skali, so tey koma at líkjast Helium, sum er eitt óvirkið gassevni við bara tveimum elektronum. Helium er tó eisini í høvuðsbólki 8.)   

Jonir  
Tú dugir at greiða frá, hvat ein jon er, og hvussu positivar og negativar jonir verða gjørdar og skrivaðar. 
Tú dugir at greiða frá um hydrogenjonina. 




Elektrolysa  
Elektrolysa er ein tilgongd, har javnstreymur verður brúktur til at skilja eitt jonsamband í einum løgi sundur í positivar og negativar jonir.  
Positivu jonirnar leggja seg á ella bløðra upp við negativu elektroduna.  
Negativu jonirnar leggja seg á ella bløðra upp við positivu elektroduna. 
Elektrolysa verður t.d. brúkt til at leggja krom uttaná jarn.  
 
Tú skalt kunna vísa og greiða frá, hví Zink legst á negativu elektroduna, tá javnstreymur rennur gjøgnum ein løg, sum inniheldur ZnCl2. 

 
Sýrur og Basur 
Tú dugir at fortelja, hvussu ein sýra verður definerað (sýrur kunnu lata hydrogenjonir frá sær). 
Tú dugir at fortelja, hvussu ein basa verður definerað (basur kunnu upptaka hydrogenjonir). 
Tú dugir at greiða frá um pH-virði og pH-stigan.  
Tú kennir nøkur sløg av pH-indikatorum (Indikatorpapír, Brom-thymol-blátt (BTB) og Fenolftalein). 
Og tú dugir at vísa á pH-virðið í ymiskum evnum. 
Tú skalt kunna vísa, at tá tú tynnur eina sýru, veksur pH-virðið (upp til 7). 
Tú skalt kenna formlarnar og jonirnar í ávísum sýrum (s. 66).  
Tú skalt kenna formlarnar og jonirnar í ávísum basum (s. 75). 
Tú skalt kunna greiða frá, hvat ein sýrurest er. 


Sølt (og neutralisering)
Tú skalt kenna definitiónina fyri salt (metal + sýrurest). 
Tú skalt duga at gera salt úr sýru og metali, t.d. saltið magnesiumchlorid MgCl2. 
Tú skalt duga at skriva reaktiónstalvurnar fyri hesar reaktiónirnar, t.d. Mg + 2 HCl  →  MgCl2 + H2. 
Tú skalt duga at gera eina basu  úr metali og vatni: 
                              (til dømis: 2Na + 2H2O → H2 + 2NaHO    ella     Ca + 2H2O → H2 + Ca(OH)2)
Tú skalt duga at nevtralisera sýru við basu og greiða frá, hvat kemur burturúr, og hví so er (vatn+salt).










